
Хусусан, унда Юнусобод ва Шайхонтоҳур 
туманларидан келган 10 га яқин фуқаро ноқо-
нуний қурилишлар ҳамда турар жой биносини 
ихтисослаштириш каби масалалар бўйича му-
рожаат қилишди. Қабул жараёнида аҳолининг 
соҳага доир 40 дан зиёд муаммоси тингланиб, 
мутахассислар томонидан ижобий ҳал этилди. 

Шунингдек, фуқаролар га ҳуқуқий тушун-
чалар берилди.

ҚУРИЛИШ ВА УЙ-ЖОЙ КОММУНАЛ ХЎЖАЛИГИ 
ВАЗИРЛИГИДА

Алоқалар янги босқичда

Қурилиш ва уй-жой коммунал хўжалиги вазирлигида Хитойнинг 
Ўзбекистондаги тадбиркорлари уюшмаси раиси Лиу Ю раҳбарлигидаги 
Тианжин провинциясининг етакчи қурилиш ва лойиҳа ташкилотлари 
вакиллари иштирокида учрашув ўтказилди. Музокаралар давомида  
Ўзбекистон ва Хитой ўртасидаги ҳамкорлик муносабатлари икки давлат 
раҳбарларининг олий даражадаги учрашув ва мулоқотлари асосида 
турли соҳаларда ривожланиб бораётганлиги қайд этилди.

Жумладан, қурилиш соҳасида ҳам ҳамкорлик 
алоқалари янги босқичга кўтарилиб, Хитой ком-
паниялари томонидан “Янги Тошкент”, Олимпия 
шаҳарчаси ва Жиззахда қуввати 1000 мегаваттга-
ча бўлган шамол электр станцияларининг қури-
лиш ишлари амалга оширилмоқда. Тадбирда ана 
шундай истиқболли лойиҳалар ҳақида сўз борди. 
Шунингдек, соҳадаги устувор йўналишларда ман-
фаатли алоқаларни янада ривожлантириш бора-
сида фикр-мулоҳазалар билдирилди. 

Учрашувда, шунингдек, вазирлик ҳузурида-
ги Техник меъёрлаш ва стандартлаштириш ил-
мий-тадқиқот институти раҳбарияти ҳамда хи-
тойлик соҳа вакиллари иштирокида бир қатор 

йўналишларда ҳамкорлик алоқаларини ўрнатиш 
бўйича муҳокамалар ўтказилди. Хусусан, зилзила-
бардош бино-иншоотлар, кўприк ва туннеллар 
бўйича шаҳарсозлик нормаларини такомиллашти-
риш, қурилишда нархларни шакллантириш соҳа-
сида ҳамкорлик қилишга келишиб олинди. Шу 
билан бирга, Хитой компаниялари сўровларидан 
келиб чиқиб, энергиятежамкор ва экологик тоза 
маҳсулотлар учун мамлакатнинг миллий стандарт-
ларини республика ҳудудида жорий этиш, соҳада-
ги долзарб масалалар бўйича қўшма тадқиқотлар 
олиб бориш, сунъий интеллект ва ақлли шаҳарлар 
юзасидан келгусида ҳамкорликда лойиҳаларни 
амалга ошириш ҳақида ҳам фикр алмашилди. 

Мурожаатлар ҳал этилмоқда
Тошкент шаҳар Қурилиш 
бош бошқармасида соҳа 
мутахассислари иштирокида 
фуқаролар мурожаатлари 
бўйича қабул бўлиб ўтди.

Қарийб 40 йилдан зиёд вақт 
мобайнида дунёнинг нуфузли дав-
латларида янги аэропорт, меҳ-
монхоналар, олий таълим муасса-
салари, сотув ва хизмат кўрсатиш 
объектлари, шунингдек, замона-
вий шаҳарлар қуриш ишлари би-
лан шуғулланиб келаётган мазкур 
йирик компания томонидан Тош-
кент вилоятида ҳам янги лойиҳани 
амалга ошириш режалаштирилган. 
Хусусан, меҳмонлар Нурафшон-
даги 1 минг 600 гектар ер май-
донида “Ақлли шаҳар” технологияси асосида 
шаҳар барпо этиш бўйича тақдимот ўтказди. 
Унга кўра, қиймати 10-15 миллиард долларлик 
мазкур ло йиҳага қўшимча 15 дан ортиқ йирик 
инвесторлар жалб қилиниши, дастлаб, маҳал-
лий маҳсулотлардан арзон ва сифатли қурилиш 
материаллари ишлаб чиқариладиган завод таш-
кил этиш таклифлари муҳокама этилди.

Шунингдек, “Ақлли шаҳар” таркибида давлат 
корхонаси ва ташкилотлари, тиббиёт, таълим 
муассасалари бўлиши билан бирга, саноат зо-

налари, технопарклар жойлаштирилиши орқа-
ли ҳудуднинг ўзида яна кўплаб иш ўринларини 
яратиш имкониятлари кўриб чиқилди.

Бундан ташқари, вилоят марказини пойтахт 
билан боғловчи тезюрар поезд қатновини йўлга 
қўйиш ҳам режалаштирилган, деб хабар қилади 
ЎзА мухбири А. Мусаев.

Учрашув сўнггида муҳокама қилинган ҳамда 
ҳамкорлик қилиш бўйича келишиб олинган бар-
ча масалалар юзасидан томонлар ўртасида ме-
морандум имзолашга келишилди.

“Ақлли шаҳар” лойиҳаси 
муҳокама қилинди

Нурафшон шаҳрида Тошкент вилояти ҳокими Зойир Мирзаев 
АҚШнинг “S+N Associates, Ins.” компанияси директори Роналд 
Джеймс Хаббард бошчилигидаги делегацияни қабул қилди.

Тошкент шаҳри халқаро аэропортида уларни 
 давлатимиз раҳбари ва рафиқаси кутиб олди.

Олий мартабали меҳмон шарафига икки мамлакат 
давлат байроқлари кўтарилиб, фахрий қоровул саф 
тортди.

Қўшнисига яхшилик соғиниб, ҳамиша тинч бўли-
шини тилаган, ютуғидан қувонадиган халқмиз. Она-
ларимиз тансиқроқ бирор егулик пиширса аввал бир 
девор нарига, ҳамсоясига илинган. Ўзига раво кўр-
ганини бошқалар билан ҳам бўлишган. Бунда катта 
 ҳикмат бор. 

Ота-боболаримиз бир рўзғорнинг бошқалардан 
айро бахтиёр бўла олмаслигини яхши билган. Куч-
нинг бирликда эканлигини таъкидлашларининг маъ-
носи ҳам шунда.

Мамлакатимизнинг кейинги йилларда қўшни 
давлатлар билан дўстона алоқаларни янги босқичга 
олиб чиқишга интилаётгани замирида ҳам ана шу кўп 
йиллик қадрият мужассам. 

Ўзбекистон Қирғиз Республикаси билан “бир 
 девор” қўшни. Қуда-анда, борди-келди, олди-сотди 
масалалари ўзига хос тарихга эга.

Қирғиз Республикаси Президенти Садир Жапа-
ров  Тошкент шаҳрига келгач, Ўзбекистон Республи-
каси Бош вазири ҳамроҳлигида “Янги Ўзбекистон” 
боғига ташриф буюрди.

Олий мартабали меҳмон “Янги Ўзбекистон” боғи-
даги Мустақиллик монументи пойига гул қўйди.

Мажмуа билан қисқача танишув асносида Қирғиз 
Республикаси делегацияси вакилларига мазкур ан-
самбль мазмуни ва меъморий ечимлари ҳақида маъ-
лумот берилди.

Делегация аъзолари мажмуада акс эттирилган 
алломалар, буюк саркарда ва жаҳонгирлар, жадид 
боболаримизнинг сиймоларига алоҳида эътибор 
 қаратди.

Шундан сўнг Кўксарой қароргоҳида Қирғиз 
 Республикаси Президенти Садир Жапаровни танта-
нали кутиб олиш маросими бўлди.

Қароргоҳ олдидаги майдонда давлат байроқлари 
кўтарилди ва фахрий қоровул саф тортди.

Ўзбекистон Республикаси Президенти  Шавкат 
Мирзиёев олий мартабали меҳмонни самимий кутиб 

олди ва шоҳсупага таклиф этди. Ҳарбий оркестр икки 
давлат мадҳияларини ижро этди.

Етакчилар фахрий қоровул сафи олдидан ўтиб, 
расмий делегациялар аъзоларини қутладилар.

Расмий кутиб олиш маросимидан сўнг Ўзбекис-
тон Республикаси Президенти Шавкат Мирзиёев ва 
Қирғиз Республикаси Президенти Садир Жапаров-
нинг тор доирадаги учрашуви бўлиб ўтди.

Учрашувда икки мамлакат ҳамкорлигининг дол-
зарб масалалари кўриб чиқилди.

Суҳбат аввалида давлатимиз раҳбари олий мар-
табали меҳмонни самимий қутлар экан, кейинги йил-
ларда биргаликдаги саъй-ҳаракатлар туфайли узоқ 
муддатли истиқболга мўлжалланган кўп қиррали ҳам-
корликни тубдан кенгайтириш учун яхши замин яра-
тилганини алоҳида таъкидлади.

Парламентлар, ҳукуматлар, ташқи сиёсат ва тар-
моқ идоралари даражасидаги мулоқотлар натижа-
дорлигини ошириш, халқаро ва минтақавий майдон-
лар, жумладан, Бирлашган Миллатлар Ташкилоти, 
Жаҳон савдо ташкилоти, минтақа давлатлари раҳбар-
ларининг Маслаҳат учрашувлари, “Марказий Осиё 
плюс” форматлари доирасида ўзаро қўллаб-қувват-
лашни давом эттириш зарурлиги таъкидланди.

Ҳамкорликнинг янги иқтисодий кун тартибини 
шакллантириш муҳимлиги қайд этилди.

Транспорт ва энергетика инфратузилмасини ри-
вожлантириш бўйича янги лойиҳа таклифлари кўриб 
чиқилди.

Президентлар ҳудудлараро ҳамкорликни, жум-
ладан, Чегараолди вилоятлар ҳокимлари кенгаши 
доирасида янада кенгайтириш муҳимлигини таъкид-
ладилар.

Шунингдек, қишлоқ ва сув хўжалиги, экология, 
хавфсизлик ва бошқа соҳаларда ўзаро манфаатли 
ҳамкорликни ривожлантириш масалалари атрофли-
ча муҳокама қилинди.

Давлат раҳбарлари минтақавий кун тартибидаги 
томонларни қизиқтирган масалалар юзасидан ҳам 
фикр алмашдилар.

Ўзбекистон Республикаси Президенти  Шавкат 
Мирзиёев ва Қирғиз Республикаси  Президенти 
 Садир Жапаров музокараларни икки мамлакат 

расмий делегациялари иштирокида кенгайтирилган 
таркибда давом эттирдилар.

Мазкур саммитга тайёргарлик доирасида Ҳуку-
матлараро комиссия йиғилиши, бизнес форуми, Рек-
торлар форуми, Авлодлар мулоқоти ва қатор маданий 
тадбирлар муваффақиятли ўтказилгани таъкидланди.

Савдо, саноат кооперацияси, энергетика, транс-
порт, қишлоқ ва сув хўжалиги, хавфсизлик, маданият 
ва бошқа муҳим йўналишлардаги ҳамкорлик натижа-
лари танқидий таҳлил қилинди.

Музокаралар давомида томонлар парламентлар, 
ҳукуматлар, вазирликлар, идоралар ва ҳудудлар, иш-
билармонлар, экспертлар ва жамоатчилик даражаси-
да фаол алоқаларни давом эттиришга келишиб олди-
лар. Давлатлараро кенгаш тузишга қарор қилинди.

Халқаро ва минтақавий тузилмалар, жумладан, 
БМТ, ШҲТ, Туркий давлатлар ташкилоти, Марказий 
Осиё давлатлари раҳбарларининг Маслаҳат учра-
шуви ва бошқа кўп томонлама майдонлар доирасида 
яқин ҳамкорликни давом эттириш зарурлиги таъкид-
ланди.

Товар айирбошлаш ҳажмини кўпайтириш, энг 
аввало, импорт ўрнини босиш дастурлари ва коопе-
рация лойиҳаларини қўллаб-қувватлаш бўйича аниқ 
чора-тадбирлар муҳокама қилинди.

Шу мақсадда ташриф давомида ўзаро савдо ҳаж-
мини оширишга қаратилган дастур қабул қилин-
моқда. Бундан ташқари, яқин йилларда 2 миллиард 
доллар кўрсаткичига чиқиш учун пойтахтларда савдо 
уйлари ташкил этилади, экспорт-импорт шартнома-
лари тўплами шакллантирилади, экспортолди молия-
лаштириш воситалари жорий этилади, қишлоқ хўжа-
лиги ва чорвачилик маҳсулотларини тезкор ташиш 
бўйича “яшил йўлак” ишга туширилади.

Саноат кооперацияси доирасидаги жорий лойи-
ҳалар портфели 300 миллион долларга етгани таъ-
кидланди. Куни кеча бўлиб ўтган бизнес форуми 
доирасида энергетика, логистика, электротехника, 
тўқимачилик, агросаноат ва бошқа тармоқларда сав-
до шартномалари ва инвестиция битимларининг янги 
тўплами қабул қилинди.

ЎЗБЕКИСТОН ВА ҚИРҒИЗИСТОН КЎП ҚИРРАЛИ 
ҲАМКОРЛИГИДА ЯНГИ ДАВР БОШЛАНМОҚДА

Ўзбекистон Республикаси Президенти Шавкат Мирзиёевнинг таклифига биноан  
Қирғиз Республикаси Президенти Садир Жапаров рафиқаси билан бирга  

18 июль куни давлат ташрифи билан мамлакатимизга келди.

Бундан ўттиз уч йил олдин ўта оғир 
ва мураккаб тарихий вазиятда қўлга 
киритилган миллий истиқлолимиз бу-
гунги кунда кўп миллатли бутун халқи-
мизни Янги Ўзбекистонни барпо этиш-
дек буюк мақсад йўлида бирлаштириб, 
янги ютуқ ва марралар сари илҳомлан-
тирмоқда.

Айнан мустақиллик туфайли 
мамлакатимиз суверен, демократик, 
ҳуқуқий, ижтимоий ва дунёвий давлат-
га, халқаро ҳуқуқнинг тўлақонли субъ-
ектига айланди. Дунё бизни янгитдан 
таниди ва тан олди. Ер юзидаги турли 
давлатлар ва халқлар билан дўстлик 
ҳамда ҳамкорлик алоқаларимиз тобора 
кенгайиб, юртимизнинг халқаро май-
дондаги мавқеи ва нуфузи ортиб бор-
моқда.

Айниқса, кейинги йилларда мамла-
катимизда амалга оширилаётган кенг 
кўламли демократик ислоҳотлар жа-
раёнида мустақил давлат бўлиб, дунёга 
очилиб яшаш, эркин ва озод халқлар 
оиласида муносиб ўрин эгаллаб, за-
монавий тараққиётга эришиш нақадар 
улуғ бахт ва шараф, шу билан бирга, ул-
кан масъулият эканини янада чуқур ҳис 
этмоқдамиз.

Халқимизнинг миллий манфаат-
ларини таъминлашга қаратилган ички 
ва ташқи сиёсат борасидаги туб ўзга-
ришлар, эришилаётган амалий нати-
жалар халқаро ҳамжамият томонидан 
эътироф этилмоқда ва қўллаб-қувват-
ланмоқда.

Барчамиз инсон қадри олий мезон 
бўлган янги ҳаёт, янги жамият қуриш 
йўлида қўлга киритган зафарларимиз-
ни мустақил тараққиёт ғоясига ҳамиша 
содиқ, мард ва матонатли халқимиз-
нинг фидокорона меҳнати, ақл-закова-
ти ва бунёдкорлик салоҳияти маҳсули 
деб биламиз ва ана шундай олижаноб 
элнинг фарзандлари эканимиздан чек-
сиз фахрланамиз.

Ўзбекистон Республикаси давлат 
мустақиллигининг ўттиз уч йиллик 
шонли санасини чинакам умумхалқ 
байрами, озодлик ва саодат айёми си-
фатида кўтаринки кайфиятда кутиб 
олиш ҳамда мамлакатимизнинг бугунги 
тараққиёт даражаси, юксалиш суръат-
ларига муносиб тарзда нишонлаш мақ-
садида:

1. Ўзбекистон Республикаси давлат 
мустақиллигининг ўттиз уч йиллик бай-
рамига тайёргарлик кўриш ва уни ўтка-
зиш бўйича республика комиссияси-
нинг (кейинги ўринларда – Республика 
комиссияси) таркиби иловага мувофиқ 
тасдиқлансин.

2. Республика комиссияси (А. Ари-
пов):

бир ҳафта муддатда “Бир бўлсак 
– ягона халқмиз, бирлашсак – Ватан
миз!” деган бош ғояни ўзида мужас-
сам этган ташкилий-амалий, маъ-
навий-маърифий тадбирлар ҳамда 
тарғибот-ташвиқот ишлари дастурини 
тасдиқласин. Мазкур дастур “Ўзбекис-
тон – 2030” стратегияси, шунингдек, 
“Ёшлар ва бизнесни қўллаб-қувватлаш 
йили” бўйича қабул қилинган давлат 
дастури билан уйғун ҳолда тайёрлан-
син;

Ўзбекистон Республикаси давлат 
мустақиллигининг ўттиз уч йиллик 
байрами (кейинги ўринларда – Мус-
тақиллик байрами) Қорақалпоғистон 
Республикаси, вилоятлар марказлари 
ва Тошкент шаҳрида, шунингдек, бар-
ча шаҳар ҳамда туманлар, қишлоқ ва 
овулларда муносиб нишонланишини 
таъминласин;

ҳудудларда кенг аҳоли қатламла-
ри ўртасида Мустақиллик байрамига 
бағишланган маънавий-маърифий ан-
жуманлар, уч авлод учрашувларини, 
очиқ мулоқот ва суҳбатлар, адабий-ба-
диий кечалар, миллий кино кунлари, 
сайиллар, маданият ва спорт тадбир-

лари, гастрономик фестивалларни 
самарали ўтказиш мақсадида атоқли 
илмфан намояндалари, маданият ва 
санъат арбоблари, таниқли спортчи
лар, кенг жамоатчилик вакилларидан 
иборат тарғибот гуруҳларини ташкил 
этсин ҳамда уларнинг аниқ режа асоси-
да фаолият юритишини таъминласин;

Мустақиллик байрамига бағишлан-
ган барча тадбирларнинг юқори савия-
да ташкил этилиши юзасидан ҳар бир 
ҳудуд, вазирлик ва идора раҳбарлари-
нинг ҳисоботларини ўз йиғилишларида 
мунтазам равишда эшитиб борсин.

3. Қорақалпоғистон Республикаси, 
вилоятлар ва Тошкент шаҳрида ўтка-
зиладиган асосий байрам тадбирлари-
нинг дастурларини тайёрлашга юқори 
профессионал маҳорат ҳамда тажриба-
га эга бўлган сценарийчи ва режиссёр-
лар, шоир ва адиблар, бастакор ҳамда 
балетмейстерлар, саҳна рассомлари, 
мақом ва бахшичилик санъати вакилла-
ри, истеъдодли ёш ижрочилардан ибо-
рат ижодий гуруҳлар кенг жалб этилсин.

4. Жойларда Мустақиллик байра-
мини юқори савияда нишонлаш мақ-
садида қуйидаги масалаларга алоҳида 
эътибор қаратилсин:

юртимизда инсон қадри, унинг 
ҳуқуқ ва манфаатлари етакчи ўринда ту-
радиган ижтимоий давлат ва халқпар-
вар жамият қуриш йўлида амалга оши-
рилаётган тарихий ишлар, меҳнаткаш 
ва бағрикенг халқимизнинг бунёдкор-
лик салоҳияти билан эришилаётган 
улкан натижаларнинг мазмун-моҳияти 
ҳақида маҳаллалар, таълим муассаса-
лари, меҳнат жамоаларида маърифий 
учрашув ва суҳбатлар ўтказиш;

кейинги йилларда мамлакатимизда 
инвестиция ва бизнес муҳитини тубдан 
яхшилаш, тадбиркорлар учун имкони-
ятларни ҳар томонлама кенгайтириш, 
“яшил” ва рақамли иқтисодиётга ўтиш 
бўйича ҳаётга татбиқ этилаётган йирик 

дастур ва лойиҳалар ҳамда бу борада 
қўлга киритилаётган ютуқларни аниқ 
ҳаётий мисоллар орқали кенг ёритиш;

суд-ҳуқуқ тизимини ислоҳ этиш, 
шаҳар ва қишлоқларимизни обод қи-
лиш, маҳалла тизимини халқимизга 
янада яқинлаштириш йўлидаги доимий 
саъй-ҳаракатлар ва уларнинг самараси 
ҳақидаги тарғибот ишларини янада ку-
чайтириш;

юртимизда дўстлик ва ҳамжиҳат-
лик муҳити тобора мустаҳкамланиб, 
минтақамиздаги яхши қўшничилик, 
тинчликсевар ташқи сиёсат туфайли 
Ўзбекистоннинг жаҳон ҳамжамиятида-
ги обрў-эътибори юксалаётгани, дўст 
ва ҳамкорларимиз сафи кенгайиб бо-
раётганини чуқур таҳлиллар асосида 
кўрсатиб бериш;

навқирон авлодга Янги Ўзбекис-
тоннинг келажаги сифатида алоҳида 
эътибор қаратилаётгани, ёшлар билан 
ишлаш бўйича ноёб тизим яратилиши 
натижасида уларни замонавий касб-ҳу-
нарларга ўқитиш, бандлигини таъмин-
лаш, бўш вақтини мазмунли ўтказиш ва 
ижтимоий қўллаб-қувватлаш бўйича 
юртимизда шаклланган самарали ва 
таъсирчан тизим моҳиятини очиб бе-
риш;

соғлиқни сақлаш, илм-фан, ма-
даният ва санъат, спорт соҳаларини 
ривожлантириш, нуронийлар ва хо-
тин-қизларга доимий ғамхўрлик кўрса-
тиш, оила, оналик ва болаликни ҳимоя 
қилиш, гендер тенглик бўйича амалга 
оширилаётган ижтимоий дастурлар 
мазмунига алоҳида эътибор қаратиш;

давлатимиз мустақиллиги, унинг 
хавфсизлиги ва ҳудудий яхлитлигининг 
ишончли кафолати бўлган Ўзбекистон 
Қуролли Кучларининг ҳарбий ва жан-
говар қудратини ошириш мақсадида 
амалга оширилаётган ишларни кенг 
тарғиб этиш;

ЎЗБЕКИСТОН РЕСПУБЛИКАСИ ПРЕЗИДЕНТИНИНГ ҚАРОРИ

ЎЗБЕКИСТОН РЕСПУБЛИКАСИ ДАВЛАТ МУСТАҚИЛЛИГИНИНГ 
ЎТТИЗ УЧ ЙИЛЛИК БАЙРАМИГА ТАЙЁРГАРЛИК КЎРИШ 

ВА УНИ ЎТКАЗИШ ТЎҒРИСИДА

 2-бет

Жорий йилда электромобилни зарядлаш 
станция ларини ишлаб чиқариш корхонаси ишга 
туширилади, шунингдек, 65 миллион доллар-
лик керамо-гранит лойиҳаси бўйича ҳам амалий 
ишларга киришилмоқда.

Президентимизнинг жорий йил 10 июлдаги 
“Қўқон” эркин иқтисодий зонасининг ҳудудини 
кенгайтириш чора-тадбирлари тўғрисида”ги қаро-
ри асосида шаҳардаги Пакана, Кокилон ва Сўфон 
маҳаллалари ҳисобидан Қўқон иқтисодий зонаси 
ҳудуди 210 гектарга кенгайтирилади. Бу ерда 200 
миллион долларлик, келгуси йилда 500 миллион 
долларлик лойиҳа ишлаб чиқилиб, камида 10 минг 
иш ўрни яратилиши режалаштирилган.

Шаҳарда қўшма корхоналар сони иккитага 
кўпайди. “Blue carbon” масъулияти чекланган қўш-
ма корхонаси томонидан қуёш панеллари, ёритиш 
ускуналари ҳамда уларни қувватловчи батарея-
ларни ишлаб чиқариш корхонаси ишга туширилди.

Мазкур корхона “Бунёдкор” ёшлар саноат ва 
тадбиркорлик зонаси ҳудудида 10 миллион доллар 
тўғридан тўғри хорижий инвестиция ҳисобига бар-
по этилди.

– Бу ерда йилига 200 мегаватт қуёш панелла-

ри, 150 минг дона 30-40 турдаги 30-120 ваттгача 
бўлган қуёш панелли кўча чироқлари ишлаб чиқа-
рилади, – деди корхона раҳбари Бобур Султонали-
ев ЎзА мухбир Маъсуджон Сулаймоновга. – Маҳ-
сулотларимизнинг сифати ва рақобатбардошлиги 

асосий эътиборимизда. Бугунги кунда корхонамиз-
да 150 та доимий иш ўрни яратилди.

Корхонада Хитой Халқ Республикасининг 
“Shandong Blue Carbon Technology” компанияси-
дан келтирилган замонавий технологиялар ўр-

натилган. Лойиҳа ишга туширилиши натижасида 
йилига 10 миллион долларлик маҳсулотлар Евро-
па, Африка, МДҲ давлатларига экспорт қилиниши 
режалаштирилмоқда.

“Garden Catering” масъулияти чекланган қўш-
ма корхонаси томонидан эса замонавий кейтеринг 
ло йиҳаси амалга оширилди. Туркиялик ҳамкорлар 
билан ташкил этилган ушбу корхонага 5 милли-
он доллар тўғридан-тўғри хорижий инвестиция 
йўналтирилган бўлиб, 100 та доимий иш ўрни яра-
тилди.

Корхона таъсисчиси Адем Йилдиримнинг 
айтишича, Жаҳон соғлиқни сақлаш ташкилоти 
томонидан тавсия этилган соғлом овқатланиш 
талаблари асосида корхонада тайёрланадиган 
100 турдан зиёд таомлар, салатлар ҳамда де-
сертлар етказиб берилувчиларнинг ёши, жин-
си ва касбий фаолиятидан келиб чиққан ҳолда 
белгиланган рационда тайёрланади. Корхонага 
туркиялик юқори малакали шеф-ошпазлар жалб 
этилган. Ташкил этилган ўқув марказида эса бир 
вақтнинг ўзида 80 нафар ёшларга замонавий ку-
линария соҳасида касбий таълим бериш йўлга  
қўйилган.

“Garden Catering” корхонасида тайёрланган 
таомларни мактабгача таълим муассасалари, мак-
таблар, хусусий корхона ва ташкилотларга етказиб 
бериш режалаштирилган.

Қўшма корхоналарнинг фойдаланишга топ-
шириш маросимида Фарғона вилояти ҳокими 
Х.  Бозоров иштирок этди.

Давр

Ўзбекистон Республикаси Прези-
дентининг “Тадбиркорлик соҳасидаги 
мажбурий талабларни қисқартириш 
ҳамда лицензиялаш ва рухсат бериш 
тартиб- таомилларини соддалаштириш 
чора-тадбирлари тўғрисида” 2024 йил 9 
январдаги ПФ-8-сон Фармони ижросини 
таъминлаш, шунингдек, шаҳарсозлик фа-
олиятида бюрократик тўсиқларни камай-
тириш ҳамда тадбиркорлик субъектла-
рига қўшимча қулайлик ва енгилликлар 
яратиш мақсадида Вазирлар Маҳкамаси 
қарор қилади:

1. Ўзбекистон Республикаси Ҳукума-
тининг иловага мувофиқ айрим қарор-
ларига қуйидагиларни назарда тутувчи 
ўзгартириш ва қўшимчалар киритилсин:

лойиҳалаштириш ва қурилишнинг 
айрим фаолият турларини лицензиялаш 
бўйича аризаларни кўриб чиқиш муд
датларини қисқартириш;

хавфи юқори бўлган объектларни 
ва потенциал хавфли ишлаб чиқари
шларни лойиҳалаштириш, қуриш ҳамда 
улардан фойдаланиш фаолиятини ли
цензиялаш тартибида Ўзбекистон Рес-
публикаси Экология, атроф-муҳитни 
муҳофаза қилиш ва иқлим ўзгариши ва-

зирлиги, Электр энергияси, нефть маҳсу-
лотлари ва газдан фойдаланишни назо-
рат қилиш инспекцияси, Тоғ-кон саноати 
ва геология соҳасини назорат қилиш инс-
пекцияси ҳамда Саноат, радиация ва ядро 
хавфсизлиги қўмитаси томонидан хулоса 
бериш асос лари ҳамда мезонларини 
белгилаш;

асосий иш жойида фаолият юритиши 
лозим бўлган мутахассисларнинг соҳа 
бўйича олий маълумотга эга бўлиши та
лабини белгилаш;

IV тоифадаги объектларнинг архитек-
тура-шаҳарсозлик ҳужжатларини ишлаб 
чиқиш фаолиятига лицензия олишнинг 
талаб ва шартларида иш стажлари ҳамда 
мутахассислар сонини қисқартиришни 
белгилаш;

лицензия талаб ва шартлари қўпол 
равишда бузилиши оқибатида лицензия-
си бекор қилинган юридик шахсларнинг 
бир йил муддатга қайта лицензия оли
шини тақиқлаш;

бинолар ва иншоотларнинг техник 
ҳолатини текшириш кичик фаолият тури 
билан шуғулланишда талаб этиладиган 
махсус ўлчов воситалари ва асбобуску
наларига аниқлик киритиш;

айрим объектларнинг хавфхатар 
тои фалари таснифига аниқлик киритиш.

2. Айрим фаолият турларини амал-
га ошириш учун лицензияга эга бўлган 
юридик ёки жисмоний шахсларга (ли-
цензиатга) мазкур қарор билан бел-
гиланган лицензия талаб ва шартлари 
2024 йил 1  ноябрдан эътиборан татбиқ 
этилади.

3. Ўзбекистон Республикаси Адлия 
вазирлиги Қурилиш ва уй-жой коммунал 
хўжалиги вазирлиги билан биргаликда 
бир ой муддатда “Лицензия” ахборот ти-
зимида давлат хизматларини кўрсатишни 
мазкур қарорга мувофиқ киритилаётган 
ўзгартиришларга мувофиқлаштирсин.

4. Мазкур қарорнинг бажарилиши-
ни назорат қилиш Ўзбекистон Респуб-
ликаси Бош вазирининг ўринбосари 
А.  Ж.   Раматов ҳамда қурилиш ва уй-жой 
коммунал хўжалиги вазири Б. И. Закиров 
зиммасига юклансин.

Ўзбекистон Республикасининг
              Бош вазири     А. АРИПОВ
Тошкент ш.,
2024 йил 16 июль
424-сон

ЎЗБЕКИСТОН РЕСПУБЛИКАСИ ВАЗИРЛАР МАҲКАМАСИНИНГ 
ҚАРОРИ

ЎЗБЕКИСТОН РЕСПУБЛИКАСИ ҲУКУМАТИНИНГ 
АЙРИМ ҚАРОРЛАРИГА ҚУРИЛИШ СОҲАСИДАГИ 

ЛИЦЕНЗИЯЛАШ ТАРТИБ-ТАОМИЛЛАРИНИ 
ТАКОМИЛЛАШТИРИШГА ҚАРАТИЛГАН ЎЗГАРТИРИШ 

ВА ҚЎШИМЧАЛАР КИРИТИШ ТЎҒРИСИДА 

ҚУВАСОЙДА ЯНГИ ҚЎШМА КОРХОНАЛАР ИШГА ТУШДИ
Қувасой Фарғона вилоятининг 
саноат марказларидан бири 
ҳисобланиб, кейинги йилларда 
иқтисодий салоҳиятни 
рўёбга чиқариш, хорижий 
инвестицияларни жалб этиш, 
истиқболли лойиҳаларни амалга 
оширишга алоҳида эътибор 
қаратиляпти.

ЎЗБЕКИСТОН ВА ҚИРҒИЗИСТОН 
КЎП ҚИРРАЛИ ҲАМКОРЛИГИДА 

ЯНГИ ДАВР БОШЛАНМОҚДА
Бундай лойиҳаларни илгари суриш учун 

Ўзбекистон – Қирғизистон жамғармасининг 
устав капитали 200 миллион долларгача 
оширилади.

Энергетика соҳасидаги ҳамкорлик стра-
тегик йўналиш этиб белгиланди.

Қамбарота ГЭС-1 қурилишига доир би-
тимни тез фурсатда имзолаш ва лойиҳанинг 
амалий босқичини бошлаш муҳимлиги қайд 
этилди. Шунингдек, икки мамлакат салоҳия-
тини ҳисобга олган ҳолда кичик гидроэнер-
гетикани ривожлантириш бўйича комплекс 
ҳамкорлик дастури тайёрланади.

Минтақада транспорт боғлиқлигини мус-
таҳкамлаш бўйича биргаликдаги саъй-ҳара-
катларни фаоллаштириш зарурлиги таъкид-
ланди.

“Хитой – Қирғизистон – Ўзбекистон” те-
мир йўлини қуриш бўйича стратегик лойиҳа 
тўғрисидаги уч томонлама битим имзоланга-
ни бу борада тарихий воқеа бўлди.

Учрашувда истиқболли транспорт лойи-
ҳалари ҳам кўриб чиқилди.

Икки мамлакат ҳудудлари савдо-иқти-
содий ҳамкорликнинг ҳақиқий драйверлари 
экани таъкидланди. Шу маънода, Бош вазир-
лар раислигидаги Чегараолди вилоятлар ҳо-
кимлари кенгаши доирасида фаол алоқалар 
давом эттирилади.

Ҳудудлар делегацияларининг ўзаро 
ташрифлари жадвалини тайёрлаш ва қўш-
ма «йўл хариталари»ни янгилашга келишиб 
олинди.

Қишлоқ хўжалиги ўзаро ҳамкорликнинг 
муҳим йўналишидир. Қишлоқ хўжалиги экин-
ларини биргаликда етиштириш, интенсив 
боғлар ва агрокластерлар ташкил этишни на-
зарда тутувчи агрокооперация дастури амал-
га оширилиши қайд этилди.

Маданият, ёшлар, туризм, таълим, фан ва 
спорт соҳаларида фаол алмашинувлар давом 
эттирилади.

Келгуси йилларга мўлжалланган маданий 
тадбирлар тақвимини тайёрлашга келишиб 
олинди.

Йиғилишда Бош вазирлар ўринбосарла-
рининг ҳисоботлари ва савдо-иқтисодий ҳам-
корлик юзасидан аниқ таклифлари тингланди.

Музокаралар якунида давлат раҳбарлари 
қўшма “йўл харитаси”ни тайёрлаш ва эришил-
ган келишувларни самарали амалга ошириш 
механизмларини йўлга қўйиш бўйича топши-
риқ бердилар.

Икки томонлама музокаралар якунлан-
гач, Ўзбекистон Республикаси Президенти 
 Шавкат Мирзиёев ва Қирғиз Республикаси 
Президенти Садир Жапаров йирик коопера-
ция лойиҳаларини ишга тушириш маросими-
да иштирок этдилар.

Жумладан, Фарғона ва Наманган вилоят-
ларида умумий қуввати 400 мегаватт бўлган 
иккита қуёш электр станцияси қурилишига 
старт берилди. Ушбу станцияларда ишлаб 
чиқариладиган электр энергияси Қирғизис-
тонга етказиб берилиши кўзда тутилган.

Чуй вилоятида замонавий енгил автомо-
биллар ва тижорат техникалари ишлаб чиқа-
риш заводи ишга туширилди. Хусусан, у ерда 
“Кобальт”, “Оникс” ва “Трекер” русумли енгил 
ҳамда юк автомобиллари йиғилади.

Шунингдек, Қора-Балта шаҳрида тикув- 
трикотаж маҳсулотлари ва мато ишлаб чиқа-
риш йўлга қўйилди. Корхонага замонавий 
технологик ускуналар етказиб берилиб, ўр-
натилди.

Ўзбекистон ва Қирғизистон Президентла-
ри ушбу лойиҳалар мамлакатларимиз ўртаси-
даги ўзаро манфаатли ҳамкорликни кенгайти-
ришга хизмат қилишига ишонч билдирдилар.

Ўзбекистон Республикаси Президенти 
Шавкат Мирзиёев ва Қирғиз Республикаси 

Президенти Садир Жапаров ўртасида бўлиб 
ўтган самарали музокаралар якунида қатор 
икки томонлама ҳужжатлар қабул қилинди.

Давлат раҳбарлари кенг қамровли стра-
тегик шериклик муносабатларини янада 
чуқурлаштириш ва кенгайтириш тўғрисида 
Қўшма баёнотни имзоладилар.

Ташриф давомида 16 та ҳужжат имзолан-
ди, жумладан:

– Қирғиз Республикасининг Иссиқкўл 
вилояти ҳудудида жойлашган курорт-ҳордиқ 
хўжалиги объектлари бўйича ҳукуматлараро 
битим;

– Фуқароларнинг ўзаро келиб-кетишлари 
тўғрисидаги ҳукуматлараро битимга ўзгарти-
ришлар киритиш тўғрисида баённома;

– Ўзбекистон Республикасининг Жаҳон 
савдо ташкилотига аъзо бўлиши бўйича икки 
томонлама музокараларни якунлаш тўғриси-
да баённома;

– Қурилиш фаолияти соҳасидаги ҳамкор-
лик тўғрисида баённома;

– Меҳнат, аҳоли бандлиги ва миграция 
соҳасидаги ҳамкорлик тўғрисида баённома;

– Маданият ва санъат соҳасидаги ҳамкор-
лик тўғрисида баённома;

– Давлат хизмати соҳасидаги ҳамкорлик 
тўғрисида баённома;

– 2024-2030 йилларда ўзаро савдо ҳажми-
ни ошириш бўйича чора-тадбирлар режаси;

– 2024-2026 йилларда жисмоний тарбия 
ва спорт соҳасидаги ҳамкорликни ривожлан-
тириш бўйича амалий чора-тадбирлар режа-
си;

– 2024-2026 йилларда қишлоқ хўжалиги 
ва озиқ-овқат таъминоти соҳасидаги ҳамкор-
ликни янада ривожлантириш бўйича “йўл ха-
ритаси”;

– 2024-2026 йилларда Тошкент ва Бишкек 
шаҳарлари ўртасидаги ҳамкорликни ривож-
лантириш бўйича чора-тадбирлар режаси;

– Ўзбекистон Республикаси Президен-
ти ҳузуридаги Стратегик ва минтақалараро 
тадқиқотлар институти ҳамда Қирғиз Респуб-
ликаси Президенти ҳузуридаги Стратегик 
ташаббуслар миллий институти ўртасидаги 
меморандум ва бошқалар.

Олий даражадаги музокаралар якуни-
да Ўзбекистон Республикаси Президенти 
 Шавкат Мирзиёев ва Қирғиз Республикаси 
Президенти Садир Жапаров оммавий ахбо-
рот воситалари вакиллари учун баёнот бер-
дилар.

Ўзбекистон раҳбари Қирғизистон Пре-
зидентининг давлат ташрифи тарихий воқеа 
бўлгани ва мамлакатларимиз кўп қиррали 
ҳамкорлигида янги даврни бошлаб бергани-
ни таъкидлади.

Бу галги саммитга биргаликда жиддий тай-
ёргарлик ишлари олиб борилгани қайд этил-
ди. Ҳукуматлараро комиссиянинг навбатдаги 
йиғилиши, бизнес форуми, Ректорлар форуми, 
Авлодлар мулоқоти самарали ўтди. Шу кун-
ларда мамлакатимиз ҳудудларида Қирғизис-
тон маданияти кунлари ўтказилмоқда.

Ҳар доимгидек очиқ, конструктив ва дўс-
тона руҳда ўтган бугунги музокаралар якунла-
ри катта мамнуният билан қайд этилди.

Келгусида ўзаро ҳамкорликни янада юқо-
ри босқичга кўтариш учун асос бўлиб хизмат 
қиладиган Кенг қамровли стратегик шерик-
лик муносабатларини янада чуқурлаштириш 
ва кенгайтириш тўғрисидаги қўшма баёнот 
ташрифнинг асосий сиёсий ҳужжати бўлди.

Президентлар раислигидаги Давлатлар-
аро кенгаш тузиш бўйича келишувга эришил-
ди.

Етакчилар саноат кооперациясида, энг 
аввало, икки мамлакат иқтисодиётининг 
бир-бирини тўлдирадиган тармоқларида 
янги ўсиш нуқталарини яратиш масалалари-
га алоҳида тўхталдилар. Булар энергетика, 
автомобилсозлик, транспорт ва логистика, 

электротехника, тўқимачилик, агросаноат ва 
бошқа тармоқлардаги лойиҳалардир.

Ҳудудлар ўртасидаги тизимли мулоқотни 
кенгайтириш муҳимлиги қайд этилди. Чегара-
олди вилоятлар ҳокимлари кенгаши ишини 
фаоллаштиришга келишиб олинди. Ўзаро 
ташрифлар жадвали тайёрланиб, ҳамкорлик 
бўйича “йўл хариталари” янгиланади. Лойи-
ҳалар портфелини йил якунига қадар 1 мил-
лиард долларга етказиш вазифаси қўйилди.

Давлат раҳбарлари қишлоқ хўжалиги 
соҳасида янги имкониятларни белгилаб бер-
дилар. Қишлоқ хўжалиги экинларини бирга-
ликда етиштириш, фьючерс битимларидан 
фойдаланган ҳолда интенсив боғлар ва агро-
кластерлар ташкил этиш шулар жумласидан.

– “Хитой – Қирғизистон – Ўзбекистон” те-
мир йўлини қуриш стратегик лойиҳаси бўйи-
ча уч томонлама битим имзолангани тарихий 
воқеа бўлди, – деди мамлакатимиз етакчиси.

Транспорт йўлакларини ривожлантириш 
соҳасидаги янги лойиҳаларни ўрганиш учун 
экспертлар гуруҳини ташкил этишга келишиб 
олинди.

Кичик гидроэнергетика соҳасида алоҳида 
ҳамкорлик дастури тайёрланиши қайд этил-
ди.

– Қамбарота ГЭСи қурилиши тўғрисида уч 
томонлама битим қабул қилишни тезлашти-
риш чораларини кўрамиз. Ушбу мегалойиҳа, 
шубҳасиз, бутун минтақамизнинг барқарор 
тараққиётига хизмат қилади, – деди Ўзбекис-
тон Президенти.

Маданият, ёшлар, таълим, фан ва спорт 
соҳаларида фаол мулоқот ва алмашинувлар 
давом эттирилади.

Давлатимиз раҳбари сайёҳлик алмаши-
нувини ривожлантириш имкониятларини 
алоҳида қайд этди. Айни пайтда Тошкентдан 
Бишкек ва Томчига тўғридан-тўғри авиақат-
новлар йўлга қўйилган.

Ташриф давомида Ўзбекистоннинг 
Иссиқ кўлдаги санаторий-курорт мажмуала-
ри тўғрисида битим имзоланди. Июль ойи бо-
шида Ўзбекистон томони учта объектни ишга 
туширди, улар меҳмонларни қабул қилмоқда. 
Туризм инфратузилмасини ривожлантириш 
бўйича янги лойиҳалар ишлаб чиқилмоқда.

Мамлакатимиз етакчиси сўзининг якуни-
да музокаралар натижаларидан мамнунли-
гини изҳор этди ҳамда Қирғизистон Прези-
дентининг Ўзбекистонга тарихий ташрифи 
самаралари ҳамкорликни аниқ мазмун билан 
бойитишга, ўзаро дўстлик, яхши қўшничилик 
ва стратегик шериклик муносабатларини 
мус таҳкамлашга хизмат қилишига ишонч бил-
дирди.

Ўзбекистон Президенти Шавкат 
 Мирзиёев ва Қирғизистон Президенти Садир 
Жапаров рафиқалари билан бирга Ўзбекис-
тонда Қирғизистон маданияти кунлари бош-
ланишига бағишланган концертда иштирок 
этдилар.

Икки мамлакат санъат усталарининг ушбу 
концерти чуқур тарихий илдизлар билан 
боғланган, дини бир, қадрият ва анъаналари 
муштарак ўзбек ва қирғиз халқларининг кўп 
асрлик дўстлиги ифодаси бўлди.

Ўзбекистон ва Қирғизистон етакчилари-
нинг иродаси ва саъй-ҳаракатлари туфайли 
қардош халқлар янада яқинлашди, давлатла-
раро муносабатлар эса кенг қамровли стра-
тегик шериклик даражасига кўтарилди.

Истеъдодли санъаткорлар ижро этган 
куй-қўшиқларда халқларимиз маданиятининг 
бойлиги, ўзига хослиги ва шу билан бирга 
муштараклиги ўз ифодасини топди.

Қирғиз Республикаси Президенти Садир 
Жапаровнинг мамлакатимизга давлат ташри-
фи давом этмоқда.

Зиёдулла ЖОНИБЕКОВ,
Икром АВВАЛБОЕВ,

ЎзА мухбирлари.

ЎЗБЕКИСТОН РЕСПУБЛИКАСИ ПРЕЗИДЕНТИНИНГ ҚАРОРИ

ЎЗБЕКИСТОН РЕСПУБЛИКАСИ  
ДАВЛАТ МУСТАҚИЛЛИГИНИНГ 

ЎТТИЗ УЧ ЙИЛЛИК БАЙРАМИГА ТАЙЁРГАРЛИК 
КЎРИШ ВА УНИ ЎТКАЗИШ ТЎҒРИСИДА

Мустақиллик байрами муносабати билан кекса авлод вакил-
ларини, хусусан, Иккинчи жаҳон уруши қатнашчилари ва меҳнат 
фронти фахрийларини ҳар томонлама эъзозлаш, “Меҳрибонлик”, 
“Саховат” ва “Мурувват” уйларида яшаётган шахслар, ижтимоий 
ҳимоя дафтарларига киритилган ҳамда кўмакка муҳтож инсон-
ларнинг ҳолидан хабар олиш, уларга моддий ва маънавий ёрдам 
бериш билан боғлиқ хайрия тадбирларини ўтказиш;

Ватанимизнинг миллий истиқлоли, халқимиз озодлиги учун 
курашиб, шу йўлда жон фидо этган, мустабид тузум даврида си-
ёсий қатағон қурбони бўлган ота-боболаримизнинг хотирасини 
ёд этиш бўйича белгиланган чора-тадбирларни амалга ошириш.

5. Маданият вазирлиги (О. Назарбеков):
Республика Маънавият ва маърифат маркази, Ёзувчилар 

уюшмаси билан биргаликда бир ҳафта муддатда Тошкент 
шаҳрида Мустақиллик байрамига бағишлаб ўтказиладиган теа-
трлаштирилган концерт томошасининг дастури ва сценарийси-
ни ишлаб чиқсин ҳамда уни юксак ғоявий-бадиий савияда тайёр-
лаш чораларини кўрсин;

Бадиий академия, Ёзувчилар уюшмаси, Журналистлар уюш-
маси билан биргаликда “Она диёр – ранглар жилосида”, “Ватан 
учун яшайлик!”, “Энг улуғ, энг азиз” каби анъанавий кўрик-тан-
ловларни юқори даражада ўтказишни таъминласин;

Композиторлар ва бастакорлар уюшмаси, Ёзувчилар уюш-
маси билан биргаликда юртимиз истиқлолини тараннум этувчи 
энг яхши қўшиқ ва мусиқа асарлари танловларининг якуний 
босқичини ўтказсин;

мазкур танловларнинг ғолиб ва совриндорларини Мус-
тақиллик байрами арафасида эълон қилиш ва уларни тантанали 
равишда тақдирлаш чораларини кўрсин.

6. Белгилаб қўйилсинки, ўтказиладиган байрам тадбир-
лари:

Қорақалпоғистон Республикаси ва вилоятларда – тегишли 
маҳаллий бюджетларнинг қўшимча манбалари ҳамда жисмоний 
ва юридик шахсларнинг ҳомийлик хайриялари ҳисобидан;

Тошкент шаҳрида – Республика комиссияси томонидан 
тасдиқланган харажатлар сметасига мувофиқ Ўзбекистон Рес-
публикаси республика бюджети ва Тошкент шаҳар маҳаллий 
бюджети маблағлари ҳисобидан тенг улушларда молиялашти-
рилади.

7. Ўзбекистон Миллий телерадиокомпанияси, Ўзбекистон 
Миллий ахборот агентлиги, “Дунё” ахборот агентлиги ва бошқа 
оммавий ахборот воситаларига Мустақиллик байрамига тай-
ёргарлик кўриш ва уни ўтказиш бўйича амалга оширилаётган 
ишларни кенг ёритиб бориш тавсия этилсин.

8. Мазкур қарорнинг ижросини назорат қилиш Ўзбекистон 
Республикаси Бош вазири А. Н. Арипов ва Ўзбекистон Респуб-
ликаси Президенти Администрацияси Ижтимоий ривожла-
ниш департаменти раҳбари О. Қ. Абдураҳмонов зиммасига 
юклансин.

Ўзбекистон Республикаси
             Президенти           Ш. МИРЗИЁЕВ
Тошкент шаҳри,
2024 йил 18 июль

 1-бет

 1-бет

Qurilish nazorati bino va inshootlarning 
norma va qoidalarga muvofiqligini majburiy 
baholash shakllaridan biridir. Uning vazifa-
si kapital qurilish loyihasining xavfsizligiga 
ta’sir qiluvchi ishlarning bajarilishini, mu-
handislik ta’minoti tarmoqlarining tuzilmalari 
va uchastkalarining holatini nazorat qilish-
dan iborat. Qurilish nazorati kapital qurilish 
obyektlarini qurish, rekonstruksiya qilish va 
kapital ta’mirlash vaqtida amalga oshiriladi. 

O‘zbekiston Respublikasi Prezidenti-
ning 2018-yil 14-noyabrdagi PF-5577-sonli 
Farmoni, Vazirlar Mahkamasining 2020-yil 
20-avgustdagi 496-sonli qarori va O‘zbekis-
ton Respublikasi Shaharsozlik kodeksining 
tegishli moddalarida har qanday obyektni 
qurishda qurilish ishlarining sifatini nazorat 
qilish majburiyligi belgilab qo‘yilgan. Qurilish 
nazorati bu bir nechta tekshiruvlar majmua-
sidan tashkil topgan bo‘lib, uning maqsadi 
– amalga oshirilayotgan ishlarning me’yoriy 
hujjatlar: loyiha, texnik reglamentlar, xavfsiz-
lik qoidalari (shu jumladan ekologik) talabla-
riga muvofiqligini tasdiqlashdir. Shuningdek, 
qurilishni smeta hujjatlarida belgilangan qu-
rilish muddatlari va xarajatlariga rioya qilgan 
holda amalga oshirilishini ta’minlaydi. 

Qurilish nazorati bilan bir qatorda “tex-
nik nazorat” degan tushuncha ham mavjud. 
Biroq ular orasida ba’zi farqlarni kuzatish 
mumkin. Texnik nazorat odatda faqat mijoz 
tomonidan amalga oshiriladigan tekshiruvni 
anglatadi. Shuning uchun bu torroq ta’rif. 
Bundan tashqari, “mualliflik nazorati” atama-
sini ham uchratishingiz mumkin. Bu ishning 
loyiha hujjatlariga muvofiqligini baholash-
ning bir turidir. Mualliflik nazorati odatda 
loyihani ishlab chiquvchi tomonidan amalga 
oshiriladi va bu atama qurilish nazorati kon-
septsiyasiga kiritilgan. 

Qurilish obyektlarining sifati deganda, 
odatda, barpo etilayotgan binolar yoki in-
shootlarning mo‘ljallangan maqsadlaridan 
kelib chiqqan holda aniqlangan xususiyatlari 
ro‘yxati tushuniladi. Bundan tashqari, quri-
lish sifati QMQ-2.01.03-19, QMQ- 2.01.03-
2019, GOST-Р ISO 12491- 2011-, GOST-Р 
1.5 – 2004 lar va ISO 12491:1997, ISO /TK 98 
kabi me’yoriy-huquqiy manbalar qoidalariga 
asoslanib baholanadi. Shuningdek, SHNQ 
1.01.01-09 hamda tegishli hollarda xorijiy 
standartlar ham hisobga olinishi mumkin.

ASOSIY VAZIFALAR
Qurilish ishlarining tegishli sifatini 

ta’minlash. 
Afsuski, ijrochining malakasi va halolligini 

har doim ham oldindan baholab bo‘lmaydi. 
Ko‘pincha pudratchi texnologiyani buzgan 

va loyiha tomonidan o‘rnatilgan muhandis-
lik yechimlarini soddalashtiradigan holatlar 
kuzatiladi. Buning oqibatida tayyor obyektni 
ishlatish jarayonida muqarrar ravishda mu-
ammolar paydo bo‘ladi. 

Loyihada nazarda tutilgan qurilish ma-
teriallari va inshootlaridan foydalanish ka-
folati.

Vijdonsiz pudratchi ba’zi hollarda mate-
riallarni arzonroq, sifati pastog‘iga almashti-
rishi mumkin. Oqibatda binoning eksplua-
tatsion xususiyatlari kamayadi, ekologik 
me’yorlar buziladi, aldangan ishlab chiqaruv-
chi pulini yo‘qotadi. 

Byudjet nazorati, pudratchining no-
to‘g‘ri tuzilgan smetasi tufayli asossiz xara-
jatlarning yo‘qligi.

Qurilish amaliyotida materiallar narxini 
ataylab oshirib yuborish va ish hajmini ort-
tirish orqali mijozlarni aldash holatlari qan-
chalik tez-tez uchrab turishini hisobga olsak, 
bu nuqta ayniqsa, muhimdir. Shuni ta’kid-
lash kerakki, qoidabuzarliklar har doim ham 
pudratchining firibgarligi natijasida emas, 
xatoning sabablari smeta tuzuvchining ma-
lakasizligi yoki ehtiyotsizligida ham bo‘lishi 
mumkin. 

Shunday qilib, qurilish va texnik nazorat 
– loyihani o‘z vaqtida amalga oshirishni 
ta’minlaydi. Qurilish nazorati tufayli binoni 
foydalanishga topshirish muddatlarini bu-
zish natijasida yuzaga keladigan xarajatlar-
ni oldini olish mumkin. Qurilish ishlarining 
xavfsizligini va obyektning keyingi eksplua-
tatsiyasini tasdiqlashni ta’minlaydi. Qonunga 
muvofiqligini tasdiqlaydi. Boshqacha qilib 
aytadigan bo‘lsak, qurilish nazorati xizmat-
larining mijozi kelajakda tekshiruv tashki-
lotlari bilan bog‘liq muammolar bo‘lmasligiga 
 ishonch hosil qilishi mumkin. 

QO‘YILADIGAN TALABLAR
Qurilish nazoratini amalga oshirish tarti-

bi qonun bilan belgilab qo‘yilganligi sababli, 
texnik nazoratni amalga oshiruvchi mutaxas-
sislar va kompaniyalarga ham qat’iy talablar 
qo‘yiladi. Shaharsozlik kodeksiga muvofiq, 
qurilish ishlarini nazorat qilish pudratchi yoki 
buyurtmachi tomonidan amalga oshirilishi 
kerak. Birinchisining rolini odatda pudratchi 
o‘ynaydi, ikkinchisini ishlab chiquvchi (egasi) 
yoki u vakolat bergan tashkilot o‘ynaydi. 
Professional terminologiyada yuridik shaxs 
texnik mijoz deb ataladi. O‘z navbatida, tex-
nik buyurtmachi qurilish nazorati faoliyatini 
uchinchi tomon mutaxassislariga topshirishi 
mumkin. 

Qurilishni nazorat qilish xizmatlarini 
ko‘rsatadigan kompaniya uchun asosiy  talab 

ushbu turdagi faoliyatni amalga oshirish 
uchun ruxsatnomaga ega bo‘lishidir. Rux-
satnoma o‘z-o‘zini tartibga soluvchi tash-
kilot tomonidan beriladi. Qurilish nazorati 
obyektlarning xavfsiz ishlashi bilan bevosita 
bog‘liq bo‘lganligi sababli, har bir kompaniya 
ushbu turdagi faoliyat uchun SRO roziligini 
ololmaydi. Ruxsatnoma olishdan manfaat-
dor bo‘lgan yuridik shaxslarga qat’iy talablar 
qo‘yiladi. 

Bunday kompaniya xodimlari tarkibiga 
loyiha muhandislari, elektr, sanitariya-tesisat, 
shamollatish tizimlari bo‘yicha mutaxassislar, 
smetachilar, arxitektorlar, geodezist va bosh-
qalar kirishi kerak. Tashkilot xodimlarining 
soni kamida yetti nafar bo‘lishi, agar yuridik 
shaxs haqida gapiradigan bo‘lsak – besh na-
far mutaxassis va ikkita menejer yetarli. Agar 
yakka tartibdagi tadbirkor SRO sertifikatiga 
murojaat qilsa, tashkilot xodimlari kamida 
besh nafar xodimni o‘z ichiga olishi talab 
qilinadi. Korxona rahbarlari oliy kasbiy ma’lu-
motga va qurilish sohasida kamida yetti yillik 
ish tajribasiga ega bo‘lishi kerak.

AMALGA OSHIRISH TARTIBI
Texnik nazorat jarayoni loyihani amal-

ga oshirish tartibiga muvofiq bir necha 
bosqichlardan iborat bo‘ladi. Siz istalgan 
vaqtda qurilish nazorati bo‘yicha xizmatlar 
ko‘rsatadigan kompaniya bilan bog‘lani-
shingiz mumkin. Ammo mijoz tekshirishni 
qanchalik tez boshlasa, shunchalik kam 
xarajatlar kelib chiqadi. Qurilishning dast-
labki bosqichlarida pudratchilar tomonidan 
sodir etilgan va o‘z vaqtida aniqlanmagan 
qoidabuzarliklar ko‘pincha jiddiy moliyaviy 
zararga olib keladi. Shundan kelib chiqqan 
holda, qurilish-montaj ishlari sifatini nazorat 
qilishni rejalashtirish bosqichida boshlash 
va obyekt foydalanishga topshirilgandan 
so‘ng tekshirish tadbirlarini yakunlash tav-
siya etiladi.

Mijoz qurilish nazorati xizmatlarini 
ko‘rsatuvchi kompaniya bilan bog‘langanda, 
kelgusi hamkorlikning barcha nuanslarini 
o‘rganib chiqqandan so‘ng, tomonlar o‘rta-
sida shartnoma tuziladi. Bu buyurtmachi va 

nazoratni amalga oshiruvchi tashkilotning 
huquq va majburiyatlarini ko‘rsatadi ham-
da ishni bajarish muddatlarini belgilaydi. 
Nazorat harakatlari ekspert guruhi yoki bitta 
muhandis tomonidan amalga oshiriladi – bu 
qurilish ko‘lamiga bog‘liq. SRO roziligini  olish 
uchun kompaniya keng qamrovli hujjat-
lar to‘plamini taqdim etadi. Shu jumladan, 
kompaniyada bajarilgan ishlarning sifatini 
tekshirish tizimi mavjudligini tasdiqlashi ham 
kerak bo‘ladi. 

Shartnoma shartlariga ko‘ra, nazorat qi-
luvchi mutaxassis (yoki guruh) qoida tariqa-
sida quyidagi majburiyatlarni o‘z zimmasiga 
oladi: 

– barcha kerakli hujjatlar mavjudligi va 
ularning standartlarga muvofiqligini tek-
shirish;

– pudratchi smetasining to‘g‘riligini, shu 
jumladan, narxlarning to‘g‘ri qo‘llanilishini 
nazorat qilish;

– qurilish ishlari jadvaliga rioya etilishini 
nazorat qilish;

– foydalanilayotgan materiallar sifatini 
nazorat qilish, ularning loyihaga muvofiqli-
gini baholash, sertifikatlar va boshqa hujjatlar 
mavjudligini tekshirish;

– ishlarning loyiha qarorlari va amalda-
gi shaharsozlik qoidalariga muvofiq amalga 
 oshirilishini ta’minlash;

– materiallarni saqlash qoidalariga rioya 
etilishini nazorat qilish;

– huquqbuzarliklarni tezkor aniqlash va 
bartaraf etishni ta’minlash;

– qurilishning alohida bosqichlarida te-
gishli aktlarni imzolagan holda bajarilgan 
ishlarni qabul qilishni amalga oshirish;

– loyihada belgilangan qurilish-montaj 
ishlari hajmiga rioya etilishini ta’minlash;

– ijro hujjatlarining to‘g‘riligini nazorat 
 qilish va hokazo.

Qurilishni nazorat qilish jarayonida 
mas’ul mutaxassis muntazam ravishda 
buyurtmachiga tekshirish natijalari bo‘yicha 
hisobotlarni taqdim etadi. Buning yordami-
da mijoz real vaqt rejimida, ularning to‘g‘ri 
bajarilishi haqida qayg‘urmasdan, saytdagi 
ishlarning borishini kuzatish imkoniyatiga 
ega bo‘ladi.

NAZORAT ISHLARI  
RO‘YXATI

Qurilish-montaj ishlari bir necha yo‘na-
lishda nazorat qilinadi. Asosiy faoliyat turlari-
ni sanab o‘tamiz. 

Loyiha hujjatlarini tekshirish. 
Qurilish nazorati mutaxassislari quyi-

dagilarni tekshiradilar: barcha kerakli hujjatlar 
mijoz tomonidan taqdim etilganmi, loyihada 
ko‘rsatilgan binoning eksenel o‘lchamlari 
geodezik moslama tarmoqlariga mos kela-
dimi, loyiha hujjatlari barcha davlat organlari 
tomonidan kelishilganmi, loyiha tegishli tarz-
da tasdiqlanganmi, bosh rejada ko‘rsatilgan 
qurilish maydonchasi chegaralari mavjud 
yer servitutlarini buzadimi, loyiha hujjatlarida 
sifatli obyektni qurish va ishlatish xavfsizligi-
ni belgilaydigan ishlar va materiallar ro‘yxati 
mavjudmi? Agar buyurtmachi tomonidan 
taqdim etilgan hujjatlarda buzilishlar yoki 
kam chiliklar aniqlansa, nazorat mutaxas-
sislari zarur tuzatishlar kiri tish bo‘yicha tav-
siyalar beradi.

Yerga o‘rnatilgan geodezik tarmoqni 
qabul qilish. 

Mutaxassislar loyihada ko‘rsatilgan koor-
dinatalar relyefga qanchalik to‘g‘ri o‘tkazil-
ganligini, geodezik belgilar ishonchli qayd 
etilganligini nazorat qiladilar. Tekshiruv tu-
gagandan so‘ng dalolatnoma tuziladi va 
imzolanadi. 

Qurilish materiallarini nazorat qilish.
Ushbu sohadagi tadbirlar quyidagilarni 

o‘z ichiga oladi: yetkazib beriladigan quri-
lish materiallari, buyumlari, konstruksiyala-
rining GOSTlar, texnik shartlar va loyihada 
ko‘rsatilgan texnik sertifikatlar talablariga 
muvofiqligini baholash, ushbu materiallar va 
mahsulotlar uchun hujjatlarning mavjudligi, 
to‘liqligi va to‘g‘riligini nazorat qilish. Agar 
kerak bo‘lsa, nazorat sinovlari o‘tkazilishi 
mumkin. Biroq ular akkreditatsiyalangan la-
boratoriya tomonidan amalga oshirilishi ke-
rak. Tekshiruv natijalari yozma ravishda ras-
miylashtiriladi. 

Agar tekshirish paytida sifatsiz materi-
allar aniqlansa, muammo uchta usuldan biri 
bilan hal qilinadi:

past sifatli materiallar yuqori sifatli mate-
riallar bilan almashtiriladi. Bular – materiallar/
mahsulotlar parametrlari talab qilinadigan-
larga moslashtiriladi, aniqlangan nomuvofiq-
liklarga ega bo‘lgan materiallar qo‘llaniladi, 
lekin faqat buyurtmachi, dizaynerlar va dav-
lat organlari bilan kelishilganidan keyin. Bu 
masala u yoki bu tarzda hal qilinmaguncha, 
ushbu materiallardan foydalangan holda qu-
rilish ishlari amalga oshirilmaydi.

Bajarish jarayonida ish sifatini nazorat 
qilish.

Vakolatli tashkilot mutaxassislari quri-
lish ishlarining har bir bosqichini amaldagi 
texnik, loyiha va qonunchilik standartlariga 
muvofiqligini nazorat qiladi. Ishning sifati va 
uning natijalari baholanadi. Tekshiruv nati-
jalariga ko‘ra dalolatnoma tuziladi. 

Keyingi operatsiyalardan so‘ng natijala-
rini baholash mumkin bo‘lmagan ish sifatini 
nazorat qilish.

Qurilishdagi odatiy holat – tugallangan 
ishlarning natijalarini keyingi operatsiyalar bi-
lan yashirish. Buzilishlarni o‘z vaqtida aniqla-
maslik tuzilmalarni demontaj qilishni talab 
qilishi yoki qurilayotgan obyektning xavfsizlik 
ko‘rsatkichlariga salbiy ta’sir ko‘rsatishi mum-
kin. Shuning uchun nazorat qiluvchi tashki-
lot vakillari yashirin ishni majburiy ravishda 
qabul qilishlari va tekshirish dalolatnomasini 
tuzishlari kerak. 

Shunday qilib, nurilish nazorati nafaqat 
qonun-qoidalarga rioya qilish, balki mi-
jozning xotirjamligi va moliyaviy xavfsizligini 
ta’minlash imkonini ham beradi. O‘z vaqtida 
aniqlangan qoidabuzarliklarni bartaraf etish-
dan ko‘ra, amalga oshirilayotgan ishlarni va 
uning natijalarini muntazam tekshirish ancha 
foydali hamda samaralidir. Buyurtmachi har 
doim zarur vakolatlarga ega emasligi sababli, 
ular ko‘pincha qurilish nazoratini amalga oshi-
rish uchun uchinchi tomon – ekspert tashki-
lotlarining xizmatlariga murojaat qilishadi.

Qurilish – mas’uliyatli soha, demak bu so-
hada faoliyat yuritadigan har bir xodim kasbiy 
malakadan tashqari, vijdoni uyg‘oq, o‘z ishiga 
puxta inson bo’lishi kerak. Ana shundagina 
kelajak uylari har tomonlama mukammal, si-
fatli va shinam tarzda barpo etiladi. 

O‘ZBEKISTONDA QURILISH NAZORATI: 
tartibqoidalari, maqsad va vazifalari

Ahmatjon ABDURAHMONOV, Andijon iqtisodiyot va qurilish instituti  
katta o‘qituvchisi. 

Qurilishni nazorat qilish zarurati har qanday turdagi obyektlar 
uchun shart va majburiydir. Uning yordamida mijoz barcha 
ishlarning to‘g‘ri va belgilangan muddatda bajarilishiga, qurilish 
materiallarining sifati standartlarga mos kelishiga va xarajatlar 
haqiqiy smetaga mosligiga ishonch hosil qiladi.  Avvalo, qurilish 
nazoratining maqsad va vazifalariga to‘xtalsak. 

ТУҒИЛГАН КУНИНГИЗ

2024 йил июль ойининг 19–29 саналарида таваллуд айёмларини нишонлайдиган 
Ўзбекистон Республикаси Қурилиш ва уй-жой 

коммунал хўжалиги вазирлиги Мақсадли дастур-
лар ижросини мониторинг қилиш ва буюртмачи 
хизматлари билан ишлаш бўлими бош мутахас-
сиси Зоҳид Халиқов, Пудрат бозори қурилишда 
меҳнат муҳофазаси бўлими бошлиғи Баҳодир 
 Каримов, Ижро назорати бўлими бош мутахас-
сиси Азиз  Рустамов, Архитектура ва шаҳарсоз-
ликни ривожлантириш бошқармаси бошлиғи 
 Азизхон  Усмонов, Пудрат бозори қурилишда 
меҳнат муҳофазаси бўлими етакчи мутахассиси 
Шерали  Норматов, Уй-жойлар қурилишини ри-
вожлантириш бўлими бошлиғи Баҳром Назаров, 
ДХШ ва инвес тиция дастурларини шаклланти-
риш, реновация лойиҳаларини мувофиқлашти-
риш бошқармаси бош мутахассиси Зуҳриддин 
Нажмиддинов, вазир ўринбосари Таир  Алиматов, 
компьютерларга техник хизмат кўрсатиш бўй-
ича техник  Жаҳонгир  Худойбердиев, Хўжалик 
мудири Акрам Бегимқулов, Ички аудит бўли-
ми етакчи мутахассиси  Акбарали Қулмаматов, 
ҳайдовчи Исмоил Бадалов, Ичимлик ва оқова 
сув тизимларини эксплуатация қилиш ва риво-
жлантириш бош қармаси бошлиғи ўринбосари 
 Джамшидхўджа  Дурходжаев, хизмат хоналари 
фарроши  Муборак Мираҳмедова, Қурилиш ва уй-
жой коммунал хўжалиги соҳасида назорат қилиш 
инспекцияси Рўйхатдан ўтмаган қурилиш объект-
лари  мониторингини мувофиқлаштириш бўлими 
бош мутахассиси  Ғолиб Мажидов, “Shaharsozlik 
hujjatlarini ekspertiza qilish Respublika markazi” ДM 
Ахборот-коммуникация технологиялари бўлими 
бош мутахассиси Илёсжон Эрматов,  

“Qurilish sohasida axborot-kommunikatsiya 
texnologiyalarini rivojlantirish markazi” директори 

Марат Загруддинов, Давлат харидларини ташкил 
қилиш ва амалга ошириш бўлими бош мутахассиси 
Муҳаммадали Юлдашев, Лойиҳа-қидирув ва қу-
рилиш-пудрат ташкилотлари рейтингини ҳисоб-
лаш ва юритиш бўлими етакчи мутахассиси Диёр 
Илҳомов, Ахборот хавфсизлигини таъминлаш бў-
лими етакчи мутахассиси Зиёвуддин  Қаҳҳоров, 

Техник меъёрлаш ва стандартлаштириш 
илмий-тадқиқот институти бош мутахассиси 
 Музаффар Ниязов, бош мутахассис  Светлана 
 Голубева, мутахассислар Феруза  Баратова, 
 Нигора  Туляганова, етакчи мутахассислар 
 Камолиддин Турсунов, Воҳиджон Баратов, 

“O‘zbekiston bunyodkori” Нашриёт уйи МЧЖ 
кадрлар бўйича менежери Шоҳсанам Юлчиева, 

“Коммунал лойиҳа илмий-тадқиқот институти” 
Давлат муассасаси бош аудитори Зумрад  Газиева, 
муҳандис Ольга Мартынюк, бош муҳандис 
 Искандар Юлдашев, ҳайдовчи Улуғбек Абилов, 

“Ўзоғирсаноатлойиҳа” АЖ БГИ раҳбари 
 Мирзараҳим Маматов, АСС-1 гуруҳ раҳбари 
Наиль Маматказин, бош мутахассис Баҳром 
 Джураев, 

“Ташгипрогор” АЖ гуруҳ раҳбари Ойбек 
 Алимбеков, ГАП сектори раҳбари Александр 
 Каширин, 

“O‘zshaharsozlik LITI” ДМ Архитектура-қури-
лиш лойиҳаларини ишлаб чиқиш бошқармаси 
4-устахонаси лойиҳа бош архитектори Хуршид 
Файзиев, Смета ва нархларни шакллантириш 
бўлими муҳандиси Карина Хаспабова, Архи-
тектура-қурилиш лойиҳаларини ишлаб чиқиш 
бошқармаси 10-устахонаси муҳандиси Хумоюн 

 Ҳасанов, Иқтисодий режалаштириш ва шартнома 
муносабатлари бўлими бош мутахассиси Равшан 
 Муҳамадалиев, Хўжалик ва дастурий-техник таъ-
миноти бошқармаси қўриқчиси Ойбек Шеров, Ар-
хитектура-қурилиш ло йиҳаларини ишлаб чиқиш 
бош қармаси 3-устахонаси 1-тоифали архитекто-
ри Жасурбек  Насирдинов, “Сирдарё” филиали 
директори  Даврон Абдураҳимов, “Сурхондарё” 
филиали директори Бегзод Бобоқулов, Хўжалик 
ва дастурий-техник таъминоти бошқармаси ҳай-
довчиси Мурод  Агзамов, Архитектура-қурилиш 
лойиҳаларини ишлаб чиқиш бошқармаси 2-уста-
хонаси гуруҳ мудири Надежда Ан, Шаҳарсозлик 
ҳужжатларини ишлаб чиқиш бошқармаси 10-уста-
хонаси бош мутахассиси  Даврон Қаҳрамонов, 
Йўл ва ҳудудларни муҳандислик лойиҳаларини 
ишлаб чиқиш бўлими муҳандиси  Сирожиддин 
 Пайзитдинов, 

Қорақалпоғистон Республикаси Тахиатош ту-
мани қурилиш ва уй-жой коммунал хўжалиги бўли-
ми бош режаларни амалга ошириш ва объектлар-
ни жойлаштириш бўйича архитектори Акылбек 
Бегжанов, 

“Shaharsozlik hujjatlarini ekspertiza qilish 
Respublika markazi” ДМ Бухоро вилояти бошқар-
маси бош мутахассиси Баҳриддин Каримов, 

Қашқадарё вилояти Қурилиш ва уй-жой ком-
мунал хўжалиги соҳасида ҳудудий назорат қилиш 
инспекцияси Қурилиш-синов лабораторияси ва 
бино ва иншоотларнинг техник ҳолатини ўрга-
ниш бўлими мутахассиси Собир Юсупов, фаррош 
Шаҳло Юлдашева, 

Тошкент шаҳар қурилиш бош бошқармаси бў-
лим бошлиғи Исмоилхўжа Абдураҳмонов, 

Фарғона вилояти Қурилиш ва уй-жой комму-
нал хўжалиги бош бошқармаси уй-жой ва комму-
нал хўжалиги бўйича бош мутахассиси Ҳусанбой 
Раҳимжонов, 

Хоразм вилояти қурилиш ва уй-жой коммунал 
хўжалиги бош бошқармаси ичимлик суви, Оқова 
сув ва иссиқлик таъминоти тизимларини ривож-
лантириш шўъбаси бош мутахассиси  Сирож 
Отаназаров, Қўшкўпир тумани қурилиш ва уй-
жой коммунал хўжалиги бўлими бошлиғи Фурқат 
Балтаев, уй-жой коммунал хўжалиги бўйича бош 
мутахассиси Мақсуд Маттиев, Ҳазорасп тумани 
қурилиш ва уй-жой коммунал хўжалиги бўлими 
уй-жой коммунал хўжалиги бўйича бош мутахас-
сиси Фарҳод Қиличов, Хива шаҳар қурилиш ва уй-
жой коммунал хўжалиги бўлими уй-жой коммунал 
хўжалиги бўйича бош мутахассиси Дилшодбек 
 Якубов, 

Тошкент вилояти “Иссиклик манбаи ИЧБ” 
ДУК бош инженери Олмос Холбоев, “Ангрен ис-
сиқлик энергияси” ДУК бош муҳандиси Юсуфхон 
 Бабаханов, 

Қорақалпоғистон Республикаси Қўнғирот ту-
манидаги “Ong‘arbay Qurbaniyazov Servis” МЧЖ 
БСК бош директори Алмахан Дощанова, 

Андижон вилояти Бўстон туманидаги “Бўстон 
шинам уйлар бошқаруви” МЧЖ БСК бош директо-
ри Ёсинбек Адилов, 

Қашқадарё вилояти Қарши шаҳридаги “Рашид 
обод профессионал бошқарув компанияси” МЧЖ 
бош директори Абдувоҳид Норқулов, Қарши ту-
манидаги “Орзу-нур ПБК” МЧЖ бош директори 
Нуриддин Ҳусанов, Миришкор туманидаги “Ми-

ришкор Бошқарув сервис” МЧЖ бош директори 
Феруза Джураева, Нишон туманидаги “Nuriston 
Gold Ztar” МЧЖ БСК бош директори Алиқул 
 Жамолов, “Siz Rate Travel” МЧЖ БСК бош дирек-
тори Илёр Сатторов, 

Сурхондарё вилояти Термиз шаҳридаги “Termiz 
Servis Xizmat” МЧЖ БСК бош директори Тоҳир 
 Тошбоев, Қумқўрғон туманидаги “Қумқўрғон уй-
жой қурилиш БСК” МЧЖ бош директори Ойбек 
Менглибоев, 

Тошкент вилояти Бекобод шаҳридаги “Nur-
Classic-Servis” МЧЖ БСК бош директори Нумон 
Анорқулов, Зангиота туманидаги “Семурғ нури” 
МЧЖ БСК бош директори Зокир Мусаев, 

Тошкент шаҳар Мирзо Улуғбек тумани-
даги “Bahor City” МЧЖ БСК бош директори 
 Эшмўмин Исламов, Шайхонтоҳур туманидаги 
“Mushtariy Biznes Servis” МЧЖ БСК бош дирек-
тори  Маҳмуд Рўзметов, “Yangi Jangox Plus” МЧЖ 
БСК бош директори Гульмира Асқарова, Юну-
собод туманидаги “Юг Строй таъмир” МЧЖ БСК 
бош директори Абдуҳошим Амонов, “Мумтоз 
сервис” МЧЖ БСК бош директори Гулнора 
 Атажанова, “JK OAZIS” МЧЖ БСК бош дирек-
тори  Ғайрат  Муйдинов, Яккасарой туманидаги 
“RBB Billur Tog’” МЧЖ БСК бош директори Ботир 
 Раҳматуллаевларни таваллуд куни билан чин 
дилдан муборакбод  этамиз.

УЛАРГА СИҲАТ-САЛОМАТЛИК, 
УЗОҚ УМР,  

ОИЛАВИЙ ХОТИРЖАМЛИК, 
МУСТАҲКАМ СОҒЛИҚ ТИЛАЙМИЗ!

муборак бўлсин!

“Respublika mulk markazi” МЧЖ 
бошланғич баҳоси босқичмабосқич ошиб бориши тартибида 

ўтказиладиган такрорий очиқ электрононлайн аукцион 
савдоларига таклиф этади!

“POSCO” ХК МЧЖнинг 2024 
йил 16 июлдаги 24INF116сонли 
буюртманомасига асосан, Фарғо
на вилояти, Фарғона шаҳри, Қу
васой кўчаси, 1уй манзилида 
сақланаётган қуйида кўрсатилган 
техникалар ва дастгоҳлар баҳоси 
кўтарилиб бориш тартибида очиқ 
электрононлайн аукцион савдо
ларига қўйилмоқда:

1. 2001 йилда ишлаб чиқарил-
ган, вазни 17  440 кг бўлган, “Toyota 
 DX-7A” русумли пилталаш дастгоҳи 
асосий воситаси. Бошланғич баҳо
си – 48 221 600 сўм. 

2. 1976 йилда ишлаб чиқарил-
ган, вазни 390 222 кг бўлган, “Howa 
 UA-27” русумли йигирув дастгоҳи 
асосий воситаси. Бошланғич баҳо
си – 1 078 963 830 сўм. 

3. 1976 йилда ишлаб чиқарилган, 
вазни 456  300 кг бўлган, “Toyoda 
RY-1” русумли йигирув дастгоҳи 
асосий воситаси. Бошланғич баҳо
си – 1 261 669 500 сўм. 

4. 1976 йилда ишлаб чиқарил-
ган, вазни 68 300 кг бўлган, “Toyoda 

 FL-6” русумли пиликлаш дастгоҳи 
асосий воситаси. Бошланғич баҳо
си – 188 849 500 сўм.

5. 1996 йилда ишлаб чиқарилган, 
вазни 6 450 кг бўлган, “Muratec 7-V” 
ўраш дастгоҳи асосий воситаси. 
 Бошланғич баҳоси – 17 834 250сўм.

6. 2006 йилда ишлаб чиқарил-
ган, вазни 16  500 кг бўлган, давлат 
рақамисиз, “ДЗ-171” русумли буль-
дозер техника воситаси. Бошланғич 
баҳоси – 45 622 500 сўм.

Очиқ электрононлайн такро
рий аукцион савдо 2024 йил 1 ав
густ куни соат 9.00 дан бошлаб 
ўтказилади. Аризаларни қабул қи
лишнинг охирги муддати: 2024 йил 
31 июль куни соат 18.00 гача. 

Юқоридаги мулклар 2024 йил 
1 август куни сотилмаган тақдирда, 
такрорий савдолар 2024 йилнинг 
сотилмаган кундан бошлаб 15 кун 
оралиғида 2 маротаба ўтказилади. 
Такрорий савдолар учун аризалар-
ни қабул қилишнинг охирги муддати 
бир кун аввал соат 18.00 да тўхтати-
лади.

Савдо ғолиби деб топилган 
шахсга 10 банк куни ичида сотув-
чи билан олди-сотди шартномаси 
тузиш мажбурияти юклатилади. 
Савдода иштирок этиш учун ариза, 
закалат пули тўлангани ҳақидаги 
тўлов ҳужжати нусхаси, вакиллар 
учун ишончнома тақдим этилади.

Талабгорлар савдо ташкилот
чиси билан тузиладиган закалат 
келишувига асосан мулк бош
ланғич баҳосининг 15 фоизидан 
кам бўлмаган миқдорда закалат 
пулини “Respublika mulk markazi” 
МЧЖнинг қуйидаги ҳисоб рақа
мига тўлашлари шарт: 2020 8000 
6005 7145 2006 ХАТБ “Давр банк” 
Олмазор филиали МФО 01121 СТИР 
200 933 850. 

Барча маълумотларни олиш 
манзили: Тошкент шаҳри, Мирзо 
Улуғбек тумани, Ҳамид Олимжон кў-
часи, 13-“А” уй. 

Тел.: 71-237-23-86 
https://online-auksion.uz элек-

трон онлайн платформа. 
001805 рақамли гувоҳнома.

“ШАҲРИСАБЗ ПАХТА 
ТОЗАЛАШ” АЖ

АКЦИЯДОРЛАРИ ДИҚҚАТИГА!
Ҳурматли акциядорлар, Қашқадарё ви-

лояти, Шаҳрисабз шаҳри, Ипак йўли кўча-
си 110-уйда жойлашган “Шаҳрисабз пахта 
тозалаш” АЖ 2024 йил 14 август куни соат 
11.00 дан бошлаб юқоридаги манзилда ак-
циядорларнинг навбатдаги умумий йиғили-
ши бўлиши ҳақида маълум қиламиз.

Умумий йиғилиш  
кун тартибига қуйидаги 
масалалар киритилган:

1. “Шаҳрисабз пахта тозалаш” АЖ ак-
циядорларининг навбатдан ташқари уму-
мий йиғилиши регламенти ва саноқ комис-
сияси таркибини тасдиқлаш.

2. “Шаҳрисабз пахта тозалаш” АЖни ту-
гатиш комиссиясининг ҳисоботини эшитиш.

3. “Шаҳрисабз пахта тозалаш” АЖнинг 
узоқ муддатдан буён сотилмаган мол-мулк-
лари ва ундирилмаган дебитор қарзларини 
акциядорларга, шу жумладан “Қашқадарё-
пахтасаноат” ҲБАЖга ўтказилганини тас-
диқлаш.

4. Акциядорлар билан ҳисоб-китоблар 
тўғрисида.

5. “Шаҳрисабз пахта тозалаш” АЖнинг 

тугатиш балансини тасдиқлаш.
6. Жамият ҳужжатларини архивга топ-

шириш, қимматли қоғозлар чиқарилувини 
бекор қилиш бўйича Истиқболли лойиҳа-
лар миллий агентлигига ариза тақдим этиш 
ва жамият фаолиятини тугатиш ишларини 
якунлаш тўғрисида.

Умумий йиғилишда қатнашиш ҳуқуқига 
эга акциядорлар рўйхати 2024 йил 8 август 
ҳолатига шакллантирилган акциядорлар 
реестрига асосан тузилади.

Акциядорларнинг умумий йиғи-
лиши қатнашчиларини рўйхатга олиш  
2024 йил 14 август куни соат 10.00 да бош-
ланиб соат 11.00 гача давом этади.

Умумий йиғилиш қатнашчиларининг 
паспорти, акциядорлар вакилларининг ўр-
натилган тартибда расмийлаштирилган 
ишонч номалар билан келишлари сўралади.

Йиғилиш ўтказилишига тайёргарлик 
кўриш даврида ахборот (маълумот)лар 
билан танишиш учун қуйидаги телефон 
рақамларига мурожаат қилишингиз мум
кин: 97-381-45-43.

“Шаҳрисабз пахта тозалаш” АЖ 
ижроия органи.

Ана шу йили вилоят ижроия қўмитаси қарори би-
лан андижонлик меҳнаткашлар учун дам олиш маска-
ни ташкил этиш мақсадида Андижон шаҳрига туташ 
Хакан адирликларидан 300 гектар ер ажратилиб, 
“Боғишамол” дам олиш масканини барпо этишга ки-
ришилди. Қурилиш, ободонлаштириш ишларига ви-
лоятдаги жуда кўп ташкилотлар, кенг жамоатчилик 
жалб этилди. Чинор, қайрағоч, арча ва бошқа турли 
манзарали дарахт кўчатлари экилиб, ошхона ҳамда 
чойхоналар қурилди. Бир неча йил ўтиб, Боғишамол 
халқ дам оладиган сўлим масканга айланди. 

1992 йилда улуғ бобомиз Заҳириддин Муҳаммад 
Бобур таваллудининг 510 йиллик тантаналари муно-
сабати билан мазкур маскан Бобур номидаги миллий 
истироҳат боғи, деб юритила бошлаган. 

– Бугунги кунда боғнинг умумий майдони 357 гек-
тарни ташкил этади, – деди Бобур номли халқаро жа-
моат фонди раисининг ўринбосари Рустамжон Ма-
масолиев. – Асосан 40-50 йиллик дарахтлар билан 
қопланган боғ ҳудудида шарқона услубда қурилган 
Арк дарвоза, Бобур Мирзо ҳайкали, шоирнинг рамзий 
мақбараси, масжид, “Бобур ва жаҳон маданияти” му-
зейи, ўттиздан зиёд замонавий аттракцион, фаввора-
лар, узунлиги 3,5 километр бўлган осма сим йўл, ресто-
ран, кафе, кўплаб ошхона ва чойхоналар, меҳмонхона, 
кутубхона мавжуд. Шунингдек, боғда Бобур номли 
халқаро жамоат фондининг идораси ҳам жойлашган. 

“Бобур ва жаҳон маданияти” музейидан Бобур 
халқаро илмий экспедициянинг сафарлари давомида 
дунёнинг турли ҳудудларидан олиб келинган тему-
рийлар, бобурийлар сулоласининг тарихига оид ноёб 
китоблар, қўлёзмалар ҳамда турли экспонатлар жой 
олган. 

Музейнинг кириш қисмига зарҳал ҳарфлар билан 
Президентимизнинг “Заҳириддин Муҳамамад Бобур 
бизнинг бобомиз, бизнинг қонимиз, болаларимизга ғу-
рур билан айтадиган буюк аждодимиздир. Мана шун-
дай бизнинг аждодларимиз борлигини, улар  Андижон 
фарзанди эканлигини ҳеч қайсимиз, ҳеч қачон унут-
маслигимиз керак” деган сўзлари ёзиб қўйилган.

Асосий экспозициялар зали марказига “Ҳирот” 
макети ўрнатилган бўлиб, унинг ёнига Бобур номли 
халқаро илмий экспедициянинг сафарлари ҳақидаги 
маълумотлар жойланган.

Бобурнинг рамзий мақбарасига эса 1992-1993 
йилларда халқаро илмий экспедиция томонидан 
Бобур Мирзонинг Агра ва Қобулдаги қабрларидан 
олиб келинган хоки жойланган. 

Бобур номли халқаро жамоат фонди ЎзФА Астро-
номия институти билан ҳамкорликда боғнинг энг 
баланд қисмида “Ёшлар дунёси” деб номланган 
илмий-маърифий марказ ташкил этган. Марказда 
ёшларга коинот сирлари ҳақида маълумот берувчи 
обсерватория барпо этилган. 

Бобур миллий боғи халқаро туризм маршрути-
га киритилган. Боққа, айниқса, баҳор, ёз ойларида 
узоқ-яқинлардан минглаб сайёҳ, зиёратчи ва дам 
олувчилар ташриф буюради. 

– Бобур боғи хушҳаво, сўлим, чиройли ва хушман-
зара маскан, – деди дам олувчилардан бири, Марҳамат 
туманидаги 29-умумтаълим мактабининг ўқитувчиси 
Заримахон Абдукаримова ЎзА мухбири Фахриддин 
Убайдуллаевга. – Айниқса, ёзнинг жазирама кунла-

ри бу ерда дам олиш кишига роҳат бағишлайди. Шу 
боис, оиламиз билан тез-тез келиб турамиз. Бугун ҳам 
ўғилларим, келин ва набираларим билан келиб, хор-
диқ чиқаряпмиз. Боғда дам олувчилар учун барча ша-
роитлар яратилган. 

Мутасаддиларнинг таъкидлашича, ёз ойларида бу 
ерга кунига 2-4 минг нафарга яқин юртдошларимиз 
ҳамда хорижий сайёҳлар ташриф буюради. Сайёҳлар-
нинг кўнгилли дам олиши учун боғда зарур шарт-ша-
роит ва қулайликлар яратилган. Бундан ташқари, 
боғнинг турли майдон ва саҳналарида эртадан кечга 
қадар кўнгилочар тадбирлар, концерт  дастурлари 
ташкил этилади. 

Боғда нафақат Ўзбекистонда, балки дунёнинг 
бошқа мамлакатларида ўсадиган турли хил мевали, 
манзарали дарахтлар, гул ва ўсимликлар парвариш 
қилинади. Боғ ҳудудининг катта қисми адирликдан 
иборат экани боис, 2014 йилда Бобур халқаро жамоат 
фонди ташаббуси билан “Зайтун ва бошқа субтропик 
экинлар етиштириш илмий маркази” ташкил қилиниб, 
сувсизликка чидамли писта, бодом, ёнғоқ кўчатлари-
ни етиштириш ҳамда хорижий давлатлардан олиб ке-
линган зайтун дарахти кўчатларини Ўзбекистон иқли-

мига мослаштириш борасида илмий-амалий ишлар 
олиб борилмоқда. Ҳозирга қадар 4 минг тупдан зиёд 
кўчатлар экилиб, пистазор, ёнғоқзор, зайтунзорлар 
барпо этилди. Шунингдек, кейинги йилларда Анди-
жон давлат университети олимлари билан ҳамкор-
ликда бу ерда заъфарон, коврак каби тиббиётда кенг 
қўлланиладиган ўсимлик кўчатларини етиштириш 
ҳам йўлга қўйилмоқда. 

Президентимиз Шавкат Мирзиёев 2017 йилда Ан-
дижон вилоятига қилган ташрифи чоғида Бобур номли 
миллий истироҳат боғида бўлиб, боғни жаҳон андоза-
ларига мос, замонавий, республика мақомидаги мада-
ният ва истироҳат боғига айлантириш юзасидан қатор 
топшириқлар берган эди. Ана шу топшириқлар асоси-
да кейинги йилларда боғда кенг кўламли бунёдкорлик, 
ободонлаштириш ишлари амалга оширилди. Жумла-
дан, боғнинг марказий хиёбонига муҳташам масжид ва 
музей қурилди, рамзий мақбара қайта таъмирланди. 

Боғнинг кириш дарвозаси олдига замонавий 
фаввора барпо этилди, йўлларга асфальт ётқизилиб, 
боғ ҳудудига ўриндиқлар, чиқиндилар учун махсус қу-
тилар ўрнатилди. 

Шунингдек, боққа ташриф буюраётган меҳмон 
ва зиёратчилар учун қулайликлар яратиш мақсадида 
дам олиш масканининг энг юқори қисмида жойлаш-
ган “Боғи баланд”, “Кема” дам олиш жойлари тўла 
таъмирланди, осма йўлнинг симлари янгиланди. Эн-
диликда осма йўл кабиналарини замонавий кабина-
ларга алмаштириш бўйича ҳаракатлар кетмоқда. 

Боғнинг қуйи “Буюк ипак йўли” қисмидаги ош-
хона ва савдо расталари қайта қурилиб, замонавий 
кўринишга келтирилди. “Туяқамар” қисмига 1,5 гектар 
майдонга замонавий иссиқхона барпо этиш бўйича 
ишлар олиб борилмоқда. 

Бир сўз билан айтганда, Андижоннинг ўзига хос 
рамзига айланган Бобур номли миллий истироҳат 
боғи бугун нафақат андижонликлар, балки шаҳар 
меҳмонлари, сайёҳлар кўнгилли ҳордиқ чиқарадиган 
энг сўлим ва гавжум масканларидан бири сифатида 
барчага манзур бўлмоқда.

Боғи Бобур –
Андижоннинг сўлим маскани

Заҳириддин Муҳаммад Бобур номидаги миллий истироҳат 
боғи Андижон шаҳрининг жануби-шарқий қисмидаги 
Боғишамол даҳасида жойлашган. Умумий майдони 
357 гектардан иборат мазкур боғга 1973 йилда асос солинган.

Газетанинг навбатдаги сони
2024 йил 30 июль куни чиқади.


